
　　>八月十五夜桃源玩月
　　朝代:唐代作者:刘禹锡
　　尘中见月心亦闲，况是清秋仙府间。
　　凝光悠悠寒露坠，此时立在山。
　　碧虚无云风不起，山上长松山下水。
　　群动悠然一顾中，天高地平千万里。
　　少君引我升玉坛，礼空遥请真仙官。
　　云拼欲下星斗动，天乐一声肌骨寒。
　　金霞昕昕渐东上，轮欹影促犹频望。
　　绝景良时难再并，他年此日应惆怅。
　　>中秋登楼望月
　　朝代:宋代作者:米芾
　　目穷淮海满如银，万道虹光育蚌珍。
　　天上若无修月户，桂枝撑损向西轮。
　　注释
　　万道虹光：引用民间传说。传说月圆之时，蚌才育珠。
　　修月户：传说月亮是由七宝合成的，人间常有八万二千户给它修治。
　　白话译文
　　用眼看尽淮海，漫漫海上像银子一样白，千万道彩虹般的光芒下，蚌孕育着珍珠。天上的月如果没有人间的七宝修治，桂树枝就会一直长，让那我们向着的圆圆的月破损。
　　>月夜忆舍弟
　　朝代:唐代作者:杜甫
　　戍鼓断人行，边秋一雁声。
　　露从今夜白，月是故乡明。
　　有弟皆分散，无家问死生。
　　寄书长不达，况乃未休兵。
　　>秋宵月下有怀
　　朝代:唐代作者:孟浩然
　　秋空明月悬，光彩露沾湿。
　　惊鹊栖未定，飞萤卷帘入。
　　庭槐寒影疏，邻杵夜声急。
　　佳期旷何许!望望空伫立。
　　>望月怀远
　　朝代:唐代作者:张九龄
　　海上生明月，天涯共此时。
　　情人怨遥夜，竟夕起相思。
　　灭烛怜光满，披衣觉露滋。
　　不堪盈手赠，还寝梦佳期。

